
LYRICS

2.

La matina, fatto juorno,

Pe putérece parlà

A la casa soja attuorno

Rocioleo a spantecà.

A la fine la sgrignosa

Pò s'affaccia e dice: va'!

De parlare nun è cosa:

Aggi''a ire a cucenà

E me nchianta; 'e sta manera

Senza direme... bonnì.

Uh! pe nu muorzo de mugliera

Tanta pene aggi''a suffrì.

 

3.

Torno verzo miezo juorno

E me dice: ntra va' llà!

Oi Carlù, sì nu taluorno...

M'aggi''a ire a pettenà.

Torno verzo li vint'ore

Scappa, scappa, nc'è papà;

E la sera a fà l'ammore

Manco è cosa: ha da filà...

M'accussì de sta manera

Me fa jetteco murì.

Uh! pe nu muorzo de mugliera

Tanta pene aggi''a suffrì.

